
Ed. 791. Frumvarp til laga [233. mál]
um vátryggingarstarfsemi.

(Eftir 2. umr. í Ed., 28. apríl.)

Samhljóða þskj. 447 með þessum breytingum:

6. gr. hljóðar svo:
Stofnendur hlutafélags, sem ætlað er að reka vátryggingarstarfsemi, skulu hið

fæsta vera fimm, íslenskir ríkisborgarar búsettir á Íslandi, ríkissjóður, bæjar-
eða sveitarfélög, stofnanir, sem þessir aðiljar bera ótakmarkaða ábyrgð á, hluta-
félög, samvinnufélög eða samvinnufélagasambönd, skráð á íslandi.

Innborgað hlutafé skal nema minnst kr. 65 000 000. Til innborgaðs hlutafjár
teljast eingöngu peningagreiðslur. Eigið hlutafé telst ekki til innborgaðs hluta-
fjár við stofnun vátryggingarfélags.

Stjórn slíks hlutafélags skulu skipa 3 menn hið fæsta. Reki félagið ekki ein-
vörðungu endurtryggingar starfsemi, skal a. m. k. einn valinn með það fyrir aug-



um að gæta hagsmuna vátryggingartaka og hinna tryggðu. í samþykktum félags-
ins skal skýrt fram tekið, hvernig sá stjórnarmaður skuli valinn.

Að minnsta kosti einn endurskoðandi, löggiltur, skal kjörinn til að endur-
skoða reikninga félagsins.

10. gr. hljóðar svo:
Stofnendur gagnkvæma vátryggingarfélags skulu hið fæsta vera fimm, íslenskir

ríkisborgarar með búsetu á Islandi, ríkissjóður, bæjar- og sveitarfélög, stofnanir,
sem þessir aðiljar bera ótakmarkaða ábyrgð á, hlutafélög, samvinnufélög og sam-
vinnufélagasambönd, sem skráð eru á Íslandi.

Stofnendur gagnkvæma vátryggingarfélags skulu leggja fram stofnfé, sem nema
skal hið minnsta kr. 45000000. Fé þetta má ekki endurgreiða nema að fengnu
leyfi tryggingamálaráðherra.

Heimilt er tryggingamálaráðherra að fengnum meðmælum tryggingaeftirIits að
leyfa, að stofnfé sé minna en um ræðir í 2. mgr.

Stjórn gagnkvæms vátryggingarfélags skulu skipa 3 menn hið fæsta. Í sam-
þykktum slíks félags skal skýrt fram tekið, hvernig háttað skuli aðild vátrygg-
ingartaka að stjórn þess og hvernig kjöri stjórnar skuli hagað.

Að minnsta kosti einn endurskoðandi, löggiltur, skal kjörinn til þess að endur-
skoða reikninga félagsins. Um hæfisskilyrði endurskoðenda skulu gilda sömu reglur
og um endurskoðendur í hlutafélögum.

15. gr. hljóðar svo:
Erlent vátryggingarfélag, sem hér hyggst starfa, skal sanna, að eignir þess hér

á landi nemi eigi minna fé en kr. 35000000.
Skal félagið árlega sanna, að eignir þess hér á landi nemi framangreindri upp-

hæð.
Eigin tryggingasjóður erlends vátryggingarfélags, sem starfar hér á landi á

sviði skaða- og endurtrygginga, skal ávaxtaður sem hér segir:
1. Í bönkum og sparisjóðum, sem fullnægja ákvæðum laga nr. 69/1941.
2. í ríkisskuldabréfum.
3. Í skuldabréfum tryggðum með ábyrgð ríkissjóðs.
4. Í bankavaxtabréfum og veðdeildarbréfum útgefnum af þeim bönkum, sem eru
eign ríkissjóðs.

5. í veðskuldabréfum, tryggðum með veði í fasteignum allt að 60% af brunabóta-
matsverði húseigna og mannvirkja.

6. Í fasteignum, sem félagið á allt að 60% af brunabótamatsverði.
Að fengnu samþykki tryggingamálaráðherra hverju sinni, er erlendu vátrygg-

ingarfélagi þó heimilt að ávaxta fé tryggingasjóðs á annan hátt.
Félagið skal sjá til þess, að á hverjum tíma séu fyrir hendi hjá því eignir at

þVÍ tagi, sem hér greinir, og nemi minnst upphæð eigin tryggingasjóðs samanlagt.

22. gr. hljóðar svo:
Enginn má í atvinnuskyni stuðla að því, að aðiIjar hér á landi, íslensk skip

eða eignir á Íslandi séu vátryggð annars staðar en hjá íslenskum vátryggingar-
félögum eða erlendum vátryggingarfélögum, sem hér hafa leyfi til að reka vá-
tryggingar starf semi.

Aðilar hér á landi, sem hyggjast tryggja erlendis verðmæti, sem eru eign
viðkomandi að einhverju eða öllu leyti, án milligöngu vátryggingarfélags sem
hefur starfsleyfi á Íslandi skv. lögum þessum, skulu sækja um leyfi til trygginga-
málaráðherra, sem að fenginni umsögn tryggingaeftirlitsins getur veitt slíkt leyfi til
eins árs í senn. Þeir, sem skv. leyfi tryggingamálaráðherra tryggja erlendis án milli-
göngu íslensks tryggingafélags, skulu árlega senda tryggingaeftirlitinu skýrslu um



tryggingar sínar, svo sem um væri að ræða íslenskt vátryggingarfélag, sbr. 42. gr.
laga þessara. Þeir eru og gjaldskyldir til tryggingaeftirlitsins á sama hátt og íslensk
trygginga félög, sbr. 46. gr. laganna.

23. gr. hljóðar svo:
Í nafni vátryggingarfélags skal koma fram að félagið reki vátryggingarstarf-

semi. Aðrir en þeir, sem leyfi hafa til vátryggingarstarfsemi, mega ekki bera heiti,
sem kunna að benda til eða gefa í skyn að vátryggingarstarfsenn sé rekin. Nafn vá-
tryggingarrélagsíns, eða skrásett firmamerki þess, skal koma skýrt fram í tilkynn-
ingum og öllu prentuðu máli, sem frá félaginu fer. Starfi félag eða annar aðili sem um-
boðsaðili fyrir vátryggingarfélag, skal koma fram, að um umboð sé að ræða. Erlent
vátryggingarfélag, sem hér starfar, má nota nafn aðalumboðsaðilja og komi þá jafn-
framt fram, að um umboð sé að ræða og nafn hins erlenda vátryggingarfélags.

Sérhver umboðsmaður eða sölumaður, sem hefur með höndum sölu vátrygg-
inga hér á landi skal bera skilríki útgefin og undirrituð af stjórn eða framkvæmda-
sljóra þess vátryggingarfélags, sem hann starfar fyrir, er sanni, að hann starfi á
þess vegum.

Þegar um erlent vátryggingarfélag er að ræða, skulu skilríkin undirrituð af aðal-
umboðsmanni félagsins hér á landi.

40. gr. hljóðar svo:
Félög sem fá leyfi til vátryggingarstarfsemi eftir gildistöku laga þessara, skulu

þegar í stað senda tryggingaeftirlitinu endurrit allra þeirra tryggingaskilmála, er
þau ætla að nota.

Hyggist þeir, sem leyfi hafa til vátryggingarstarfsemi, breyta vátryggingarskil-
málum sínum, eða semja nýja skilmála, skulu þeir senda tryggingaeftirlitinu fyrir-
hugaða skilmála svo fljótt sem auðið er til athugunar. Endurrit breytinganna og
hina nýju skilmála í endanlegu formi skal senda tryggingaeftirlitinu þegar í stað.

Tryggingaeftirlitið skal kanna almenna skilmála vátryggingarfélaga og gæta
þess, að þeir séu í samræmi við lög og góða viðskiptaháttu í vátryggingarvið-
skiptum. Reynist svo ekki vera, skal nema brott það, sem tryggingaeftirlitið telur
sig ekki geta samþykkt.

Það sem hér segir um trygginga skilmála, gildir einnig um iðgjöld og iðgjalda-
grundvöll. Tryggingaeftirlitinu ber að athuga hvort iðgjöld vátrygginga séu í sam-
ræmi við þá áhættu, sem vátryggingarfélagið tekur á sig, og í samræmi við eðli-
legan kostnað við rekstur félagsins.

Vátryggingarfélag, sem starfar hér á landi, skal sja um, að starfsemi sölu-
manna félagsins sé í anda góðra viðskiptahátta í vátryggingum og að öflun vá-
trygginga fari fram með hag vátryggingartaka og vátryggðra fyrir augum. Fé-
lagið skal sérstaklega sjá um að réttar upplýsingar séu gefnar um þær vátrygg-
ingar, sem á boðstólum eru hjá félaginu. Tryggingamálaráðherra hefur heimild
til að fela tryggingaeftirlitinu könnun á þessum þætti starfseminnar og að setja
sérstaka reglugerð um það efni.

48. gr. hljóðar svo:
Nú rís ágreiningur milli tryggingaeftirlitsins og vátryggingarfélags um fram-

kvæmd á lögum þessum, og er þá unnt að skjóta þeim ágreiningi til umsagnar nefndar,
sem skipuð er af tryggingaráðherra.

Í nefndinni eiga sæti þrír menn, einn samkvæmt tilnefningu Sambands íslenskra
tryggingafélaga eða viðkomandi vátryggingarfélags, hagstofustjóri og er hann for-
maður nefndarinnar og einn án tilnefningar.


